
 
 
 

Профил на Македонскиот центар за меѓународна соработка (МЦМС) 
 

Македонскиот центар за меѓународна соработка (МЦМС) е основан во 1993 година 
во Скопје, Македонија, како невладина, непрофитна фондација. Неговата визија е мир, 
хармонија и просперитет за луѓето во земјата, Балканот и глобално. МЦМС ги предводи и 
промовира промените преку воведување нови и алтернативни решенија за општествените 
предизвици. МЦМС се води од принципите на партиципативност, одржливост, 
транспарентност и отчетност, партнерство, толеранција, претприемништво и еднаквост.  
Организациската структура на МЦМС се состои од Совет, Управен одбор и Извршна 
канцеларија. Советот е највисокото тело за одлучување и е составен од 19 истакнати 
претставници на разновидното македонско општество, вклучително граѓанското 
општество, бизнисите, општините, верските заедници и медиумите.  

Aктивностите и достигнувањата на МЦМС се реализираат од страна на 
професионалната Извршна канцеларија во која моментално има 22 вработени со полно 
работно време. Поголемиот дел од нив се во МЦМС најмалку 10 години и имаат договори 
на неопределено време. Целиот персонал на МЦМС има високо образование, од кои 13 
имаат магистерски степен, а 8 се на магистерски студии. МЦМС ангажира и волонтери и 
практиканти кои активно учествуваат во работните процеси.  

Во текот на своето повеќе од 30 годишно работење, МЦМС има спроведно повеќе 
од 1.666 проекти со вкупен буџет од над 65 милиони евра. Забележителни достигнувања 
се остварени во области како што се организациски и институционален развој на 
граѓанското општество; добро владеење и борба против корупцијата; промоција и 
практикување на толеранција и меѓуетнички дијалог.  

Во последните 10 години, главен метод на работа во МЦМС е застапувањето. Тоа 
вклучува истражување; информирање, подигање на свеста, едукација, создавање и 
влијание врз политиките, мониторинг и барање отчетност. Други програмски методи се 
развојната поддршка (јакнење на капацитетите и прераспределба на грантови) и 
социјално-хуманитарната помош.  

МЦМС е основач и член на регионалната Балканска мрежа за развој на граѓанското 
општество (БЦСДН), составена од 14 граѓански организации од 10 земји и територии во 
Југоисточна Европа (Албанија, Босна и Херцеговина, Хрватска, Косово, Северна 
Македонија, Романија, Црна Гора, Словенија, Србија и Турција). Успешен пример во 
изминатите години беше создавањето на платформата на граѓански организации активни 
во областа на доброто владеење и борбата против корупцијата: Мрежа на граѓанското 
општество за добро владеење и антикорупција во Југоисточна Европа: Градење на 
капацитетите за мониторинг, застапување и подигање на свеста (СЕЛДИ), во која МЦМС е 
член од 2013 година, а од 2017 година ја презеде улогата на координатор на мрежата. Исто 
така, МЦМС е дел од Платформата на граѓански организации за борба против корупцијата 
во Северна Македонија, а од 2024 година е и Секретаријат на оваа мрежа. Членовите на 
оваа платформа се добро етаблирани граѓански организации (14), а главните активности 
го опфаќаат следењето на ефективноста, транспарентноста и интегритетот на 
релевантните институции како што се: Државната комисија за спречување на корупцијата, 
судството, како и работата на Министерството за внатрешни работи, Државниот завод за 
ревизија, Управата за јавни приходи и др.  
 

Подолу е дадена листа на тековни и минати проекти спроведени од МЦМС во 
последните три години: 
 



 
 
1. Градење општество отпорно на корупција 
 

Локација на 
акцијата 

Република Северна Македонија 

Вкупен буџет 277.794,47 EUR 

Донатор Европска Унија 

Реализација 01/01/2026 – 30/06/2028 

Цели на акцијата Општа цел: Борба против распространетата корупција преку 
поттикнување промена во однесувањето на општеството и 
ангажирање во антикорупциски иницијативи. 
Специфични цели: 
1. Зајакнување на транспарентноста и отчетноста во Северна 

Македонија преку зголемен јавен надзор и мониторинг на 
спроведувањето на антикорупциските политики. 

2. Овластување на пошироката заедница преку промовирање 
на етички деловни практики и зголемување на јавната свест 
за ризиците од корупција и мерките за нејзина превенција. 

 
2. Граѓанското општество за добро владеење и антикорупција во Југоисточна 
Европа: Градење капацитети за застапување засновано на докази, влијание врз 
политиките и граѓанско учество (SELDI.net) 
 

Локација на 
акцијата 

Република Северна Македонија и Западен Балкан 

Вкупен буџет  1.473.188 EUR 

Донатор Европска Комисија  

Реализација 01/01/2023 – 31/12/2026 

Цели на акцијата Општа цел: Зајакнување на партиципативната демократија и 
процесот на приближување кон ЕУ преку консолидација и 
зголемување на влијанието на ангажманот на граѓанското 
општество во процесите на креирање политики и реформи во 
Западен Балкан во областа на антикорупцијата, владеењето на 
правото и доброто владеење. 



 
 

Партнери Центар за проучување на демократијата, Албански центар за 
економски истражувања, Центар за граѓански иницијативи, 
Центар за современи политики, Центар за мониторинг и 
истражување, Организација за демократија, антикорупција и 
достоинство - Чоху. 

 
3. Граѓаните против корупцијата 
 

Локација на 
акцијата 

Република Северна Македонија 

Вкупен буџет  5.621.300 EUR 

Донатор УСАИД  

Реализација 03/04/2023 – 30/06/2025 

Цели на акцијата Општа цел: Зголемување на ангажманот и соработката меѓу 
граѓаните, граѓанското општество, медиумите и приватниот 
сектор во борбата против корупцијата, за подобрена 
одговорност и ефективност на власта. 

Специфични цели: 
1. Подобрени знаења и свест кај граѓаните за борба против 

корупцијата и добро владеење. 
2. Активна улога на граѓанското општество во борбата против 

корупцијата. 
3. Активна улога на медиумите во откривањето и 

справувањето со корупцијата. 
4. Ангажиран приватен сектор во антикорупциските 

иницијативи. 

Партнери Центар за граѓански комуникации (ЦГК), Институт за 
демократија „Социетас Цивилис“ - Скопје (ИДСЦС), Стопанска 
комора на Северна Македонија (СКСМ), 360 Степени, 
Истражувачка известувачка лабораторија Македонија (ИРЛ), 
БИРН Македонија. 

 
4. Програма за поддршка на граѓанското општество- Цивика мобилитас 
 

Локација на 
акцијата 

Република Северна Македонија 

Вкупен буџет 4.620.470 EUR 

Донатор Швајцарска агенција за развој и соработка / SDC  



 
 

Реализација 01/04/2023 – 31/04/2027 

Цели на акцијата Општа цел: Општествените промени се водени од силно 
граѓанско општество, активни граѓани и добра соработка со 
властите, што резултира со проширен граѓански простор, 
поодржливи ГО и потранспарентно и социјално поинклузивно 
владеење. 

 
5. Поддршка на ЕУ за Ресурсниот центар на граѓанското општество – фаза 2 
 

Локација на 
акцијата 

Република Северна Македонија 

Вкупен буџет 1.000.000 EUR 

Донатор Европска Комисија (Придонес: 1.000.000 EUR) 

Период на 
реализација 

01/01/2023 – 31/12/2027 

Цели на акцијата Општа цел: Овластено граѓанско општество кое активно 
учествува во креирањето политики и зајакнувањето на 
партиципативната демократија. 
 
Специфична цел: Зголемен капацитет и отпорност на ГО за 
компетентно и отчетно делување во овозможувачка средина. 

 
6. Фер игра: поддршка за родова еднаквост во спортските политики 
 

Локација на 
акцијата 

Република Северна Македонија 

Вкупен буџет 377.615 EUR 

Донатор Европска Комисија  

Реализација 01/01/2024 – 31/12/2026 

Цели на акцијата Општа цел: Унапредување на родовата еднаквост и 
овластувањето во спортот преку сеопфатно застапување и 
трансформација на политиките. 

Специфични цели: 
1. Поттикнување на овластувањето на жените во спортот. 
2. Трансформирани спортски политики и создавање безбедна 

средина. 

 


	1. Градење општество отпорно на корупција
	2. Граѓанското општество за добро владеење и антикорупција во Југоисточна Европа: Градење капацитети за застапување засновано на докази, влијание врз политиките и граѓанско учество (SELDI.net)
	3. Граѓаните против корупцијата
	4. Програма за поддршка на граѓанското општество- Цивика мобилитас
	5. Поддршка на ЕУ за Ресурсниот центар на граѓанското општество – фаза 2
	6. Фер игра: поддршка за родова еднаквост во спортските политики

